
CORUXO
Comunidade titular: San Salvador de Coruxo (Vigo)
Forma xurídica: MVMC
Superficie: 241 ha
N.º de comuneiras/os: 95 (17 mulleres, 78 homes)
N.º mulleres no órgano de goberno: 2 (de 6)

Vista do monte veciñal desde o Maúxo Grande.  
En primeiro termo, rexenerado natural de 

castiñeiro e bidueiro logo do incendio de 2017. 
No fondo, piñeiral non afectado polo lume.

Síntese histórica

As primeiras referencias históri-
cas á parroquia refírense a un 
desaparecido mosteiro, da Orde 
de San Bieito, que xa existía no s. 
XII. En 1152 o rei Afonso VII outór-
galle o privilexio de couto, recon-
firmado en 1232 por Fernando III. 
En 1377 Henrique II de Trastámara 
outorga ao bispo de Tui o señorío 
de Coruxo, até entón baixo o do-
minio de Soeiro Eanes. Deste xeito 
acaba por fusionarse coa vila de 
Bouzas, a bailía de Coia, Beade e 
o antigo realengo de Bembrive, 
na xurisdición episcopal de Bou-
zas, da que formará parte até o 
final do Antigo Réxime.

O apeo de bens do bispo de Tui 
en Coruxo de 1712 dá conta de 
extensas superficies comunais e 
“montádegos” na franxa litoral, 
referindo numerosas carballei-
ras e soutos. No incio do s. XX as 
familias máis ricas tentan que os 

terreos comunais da parroquia se 
privaticen mediante poxa, mais 
a forte oposición da maior parte 
da veciñanza impide o proceso. 
Mesmo así, a partir da década 
de 1940 os montes son usurpa-
dos e forestados polo Patrimonio 
Forestal do Estado con piñeiro, 
eucalipto e acacia negra.

O movemento social pola recupe-
ración do monte veciñal iniciouse 
logo de que o Concello de Vigo 
promovese no inicio da década 
de 1990 un proxecto para cons-
truír un campo de golf e unha 
urbanización dentro do mesmo. 
Este proxecto causou un forte 
rexeitamento e levou á consti-
tución da primeira xunta reitora 
provisional e á clasificación do 
monte en 1992. En 2017 un grande 
incendio forestal queimou o 75 % 
do monte veciñal.

Lagarto verdinegro 
(Lacerta schreiberi)

Vacaloura menor  
(Dorcus paralelepipedus)

Mata-moscas  
(Amanita muscaria)

Área de control experimental de acacia negra e recuperación do bosque autóctono do Viveiro. 
A acacia foi substituída por unha formación de bidueiros con faias no estrato inferior.

CONTEXTO
Situación

Monte de carácter periurbano 
situado ao suroeste da cidade 
de Vigo. O seu núcleo princi-
pal inclúe os puntos de maior 
altitude da parroquia: montes 
do Maúxo (449 m) e Castro 
Chouzo (437 m), que se elevan 
sobre unha superficie de arra-
samento terciario; As Chans 
da Lagoa, chaira que ocupa a 
cota dos 400 metros de altitu-
de. A cota inferior sitúase nos 
70 metros. As Chans da Lagoa 
están atravesadas pola liña 
divisoria que divide os conce-
llos de Vigo e Nigrán, lindando 
aquí cos montes veciñais de 
Chandebrito, Camos, Priegue, 
Saiáns e Oia. Os regos que na-
cen nesta zona descargan na 
zona húmida do Vao, na ribeira 
sur da ría de Vigo. Outra parte 
do monte esténdese a través 
das ladeiras baixas do monte 
da Alba, lindando nesta zona 
cos montes veciñais de Mata-
má, Comesaña e Valadares.

Afonso Rodríguez González 

VALORES DE 
CONSERVACIÓN
Se ben os primeiros estatutos da 
comunidade, aprobados en 1993, 
xa recollían a promoción da bio-
diversidade como obxectivo de 
xestión, na súa revisión de 2023 
establécese a “protección, coi-
dado e defensa do monte” como 
principio fundamental, de modo 
que a comunidade debe velar 
“pola preservación, promoción 
e mellora das súas funcións am-
bientais -incluíndo a restauración 
dos solos, do ciclo da auga e da 
biodiversidade- así como polo 
fomento dos servizos ecosistémi-
cos e dos recursos naturais que 
o monte proporciona á comu-
nidade local e ao conxunto da 
sociedade” (art. 15).

A recuperación dos valores natu-
rais do monte comezou logo da 
clasificación, cando en 1995 se 
deseñou e creou un cortalumes 
verde de frondosas na valgada 
da Regueira das Chans, eliminan-
do especies exóticas e piñeiros. 
No momento do grande incendio 
de 2017 as masas de frondosas 
autóctonas ocupaban xa 55 ha 
de superficie. Aínda que se viron 
afectadas polo lume, hoxe encón-
transe nunha fase avanzada de 

rexeneración, sumándose outras 
30 ha resultantes de novas plan-
tacións e procesos de rexenera-
do realizados despois do lume. 
Os soutos consolidados, como 
os das Chans da Lagoa, suman 
unhas 7 hectáreas, mentres que 
outras 43 ha son formacións mix-
tas, nas que os rodais máis anti-
gos están formados por árbores 
de 30 anos de idade.

As carballeiras (9230) destacan 
nas ladeiras do monte Alba, ao 
norte do monte, con presenza 
de endemismos e especies de 
distribución restrinxida como 
Anemone trifolia subsp. albida, 
Hyacinthoides paivae e Om-
phalodes nitida. Logo de nume-
rosas plantacións realizadas a 
partir de 1995, tamén os soutos 
pasaron a dominar diversas zo-
nas en cotas de maior altitude do 
monte, como as Chans da Lagoa. 
Outros hábitats presentes inclúen 
pequenas matas de bosque de 
ribeira (91E0*), hábitats rochosos 
(8220 e 8230) nos que están pre-
sentes endemismos (Hyacinthoi-
des paivae), queirogais húmidos 
(4020*), queirogais secos (4030) e 
pradeiras de Molinia (6410).

De xeito localizado constatouse a 
presenza de fentos relictos maca-

ronésicos (Dryopteris guanchi-
ca e Davallia canariensis), así 
como 11 especies de anfibios nos 
cursos de auga que atravesan o 
monte, incluíndo a píntega rabi-
longa (Chioglossa lusitanica*), 
a ra patilonga (Rana iberica*), o 
sapiño parteiro (Alytes obstetri-
cans) ou o tritón palmado (Lis-
sotriton helveticus). Tamén se 
rexistraron 12 especies de réptiles, 
incluíndo o lagarto das silvas (La-
certa schreiberi), o lagarto arnal 
(Timon lepidus) e a lagarta das 
rochas (Podarcis lusitanica).

É destacábel a presenza de inver-
tebrados como a vacaloura (Lu-
canus cernus) e a vacaloura me-
nor (Dorcus parallelipipedus), 
ou lepidópteros forestais como a 
C-branca (Polygonia c-album), a 
limoeira (Gonepteryx rhamni), a 
perlada castaña (Boloria selene) 
ou a esfinxe abellón (Hemaris 
tityus), entre outras, destacando 
a observación nos últimos anos 
de exemplares de bolboreta do 
érbedo (Charaxes jasius). A 
comunidade de aves está com-
posta por numerosas especies 
insectívoras, incluído o picafollas 
ibérico (Phylloscopus ibericus); 
túrdidos, como os tordos común e 
charlo (Turdus philimelos, Tur-
dus viscivorus); pícidos (Picus 
sharpei, Dendrocopos major); 

Pozo da Lagoa. Poza temporal e importante lugar de reprodución de anfibios. 
Sagrado na tradición oral, vencellado ás orixes míticas de Coruxo.

Regueira das Chans

gaio (Garrulus glandarius); ou 
rapaces de hábitats forestais ou 
semiforestais, como o gabián 
(Accipiter nisus), o azor (Acci-
piter gentilis), o miñato (Buteo 
buteo), o falcón pequeno (Falco 
subbuteo) ou o miñato abellei-
ro (Pernis apivorus). Tamén se 
constatou a presenza de varias 
especies de morcegos, con es-
pecial presenza do morcego de 
bosque (Barbastella bartaste-
llus) e unha rica comunidade de 
mamíferos carnívoros que inclúe 
raposas (Vulpes vulpes), xene-
tas (Genetta genetta), marta-
rañas (Martes foina), teixugos 
(Meles meles) e donicela (Mus-
tela nivalis).

En canto ao patrimonio arqueo-
lóxico, o monte veciñal conta con 
numerosos petróglifos datados 
na Idade do Bronce, sendo os 
motivos máis frecuentes as com-
binacións de círculos concéntri-
cos e as coviñas. Destaca polas 
súas dimensións a Pedra Moura 
de Fragoselo. Tamén destacan o 
Castro Chouzo e a mámoa das 
Chans da Lagoa e o patrimonio 
inmaterial asociado á presenza 
de mouras e tártalos, así como 
ao Pozo da Lagoa, lugar vincula-
do ao mito da cidade asolagada 
de Troia.



BOAS PRÁCTICAS
Rexeneración do bosque autóc-
tono e creación de cortalumes 
verdes

Desde a súa constitución en 1992, 
a comunidade iniciou un proce-
so de recuperación do bosque 
autóctono, que naquel momen-
to tan só comprendía 6 ha de 
rexenerado de carballo baixo 
piñeiral. Os proxectos de crea-
ción dun cortalumes verde e a 
rexeneración da valgada da Re-
gueira das Chans (1995) foron os 
primeiros, sumando cos anos no-
vas plantacións e superficies de 
rexeneración natural. En 2017 as 
frondosas autóctonas ocupaban 
unha superficie de 55 ha.

A superficie principal de monte 
veciñal presentaba un estado de 
forte degradación a nivel arbó-
reo, consecuencia dos procesos 
históricos de deforestación e mo-
nocultivo forestal. A rexeneración 
do bosque autóctono realizouse 
principalmente mediante plan-
tacións, optando a comunidade 
por aumentar a diversidade ar-
bórea introducindo especies (que 
non estaban presentes, ou ben 
que contaban con moi poucos 
exemplares) como Fraxinus an-
gustifolia, Quercus pyrenaica, 
Quercus suber, Arbutus une-
do, Betula alba, Ilex aquifo-
lium, Crataegus monogyna ou 
Corylus avellana. A partir das 
primeiras repoboacións, algun-
has destas especies están a au-
mentar considerabelmente a súa 
presenza por dispersión natural.

O primeiro cortalumes de fron-
dosas autóctonas creouse no 
ano 1995, substituíndo acacias 
negras, eucaliptos e piñeiros por 
diversas frondosas autóctonas 
nas marxes da pista principal que 
comunica o monte de Coruxo cos 

montes veciñais de Oia e Saiáns. 
Ao mesmo tempo, recuperouse 
a valgada pola que descende o 
regato das Chans, dando vida a 
unha formación mixta de frondo-
sas autóctonas que, entre outras 
funcións, serviría tamén como 
cortalumes verde. O incendio de 
2017 demostrou a importancia 
destas infraestruturas naturais 
de defensa contra incendios e o 
efecto das mesmas na resiliencia 
do territorio fronte ao lume.

Como consecuencia desta ca-
tástrofe produciuse un cambio 
de paradigma na política fores-
tal da comunidade, que decide 
abordar unha transformación 
en profundidade do seu territo-
rio, dando un novo impulso ás 
plantacións de frondosas au-
tóctonas e o acompañamento 
á rexeneración natural. O actual 
Proxecto de Ordenación 2021-
2031, redactado logo do incendio 
de 2017, contempla o aumento 
na superficie de bosque autóc-
tono coa meta de alcanzar as 
80 ha e a redución da presen-
za de eucalipto de 100 a 30 ha. 
O proxecto tamén introduce un 
cuartel de conservación de 52 
ha. O proxecto foi concibido para 
a súa eventual integración nun 
proxecto de área de defensa 
estratéxica contra incendios a 
desenvolver no límite entre os 
concellos de Vigo e Nigrán.

As novas plantacións de fron-
dosas integran especies propias 
de áreas de transición entre os 
climas atlántico e mediterráneo 
como Quercus suber, Quercus 
pyrenaica ou Arbutus unedo. 
Deste xeito, procúranse forma-
cións forestais máis resilientes 
aos efectos do cambio climático, 
incluíndo o aumento da tempe-
ratura e unha maior frecuencia 
de eventos climáticos extremos.

Voluntariado e educación am-
biental

O voluntariado e a educación 
ambiental están expresamente 
contempladas nos estatutos da 
Comunidade, que no seu artigo 
16 indican que “a comunidade 
promoverá a educación ambien-
tal fomentando o compromiso 
activo da sociedade civil na de-
fensa do medio ambiente e im-
pulsando actividades de divulga-
ción e voluntariado ambiental.” 
A inclusión destas prácticas nos 
estatutos responde a unha forte 
aposta pola conservación, edu-
cación e voluntariado, especial-
mente logo do incendio de 2017. 
Desde entón, a comunidade 
vén programando regularmen-
te accións de voluntariado para 
rexenerar o territorio, eliminando 
especies invasoras, plantando 
árbores e arbustos autóctonos 
e recuperando hábitats chave 
para a fauna. Isto supuxo a am-
pliación da comunidade implica-
da (máis alá da propia veciñan-
za de Coruxo) e unha importante 
difusión social, con máis de 40 
intervencións nos últimos anos 
e centos de voluntarias. A co-
munidade tamén organiza ac-

tividades e visitas cos centros 
de ensino público da parroquia 
(especialmente co colexio públi-
co A Paz) e ofrece actividades a 
custo reducido a outros centros 
educativos da comarca, contan-
do cun técnico con formación en 
educación ambiental. Tamén se 
organizan numerosas activida-
des de divulgación dos valores 
naturais para o público en xeral.

Alternativas para o control da 
acacia negra

A presenza de acacia negra 
(Acacia melanoxylon) é un 
dos principais desafíos para a 
comunidade, pois representa 
un alto custo económico e am-
biental a eliminación mediante 
aplicación sistemática de herbi-
cidas. A situación complicouse 
especialmente logo do incendio 
de 2017, coa eclosión masiva do 
banco de sementes presente no 
solo. Isto fixo que a comunidade 
mudase a súa aproximación ao 
control desta especie.

Nunha parcela de 2 ha atrave-
sada por dous regos e invadi-
da totalmente de acacia negra, 
a comunidade está a realizar 
unha experiencia de control 

Plantación na Regueira do Maúxo.

Plantación nas ribeiras 
do regato do Pontón 
(2020).

Desacaciado na 
parcela experimental 
do Viveiro.

Especies Exóticas Invasoras

As especies exóticas invaso-
ras (EEI) representan unha das 
maiores ameazas para a con-
servación da biodiversidade 
do mundo. A Lei 42/2007, do 
13 de decembro, do patrimo-
nio natural e da biodiversidade, 
define unha EEI como “a que 
se introduce ou establece nun 
ecosistema ou hábitat natural 
ou seminatural e que é un axen-
te de cambio e ameaza para a 
diversidade biolóxica nativa, xa 
sexa polo seu comportamento 

invasor, ou polo risco de conta-
minación xenética”. Esta mesma 
lei, no artigo 64, crea un catálo-
go de EEI, onde se deben incluír 
todas aquelas especies e subes-
pecies que constitúan ou poidan 
chegar a constituír unha amea-
za. Dentro deste artigo, tamén 
se indica que as Comunidades 
Autónomas poden establecer 
catálogos propios de EEI, de-
terminando as prohibicións e 
actuacións suplementarias que 
se consideren necesarias para 
a súa erradicación.

na que se alternan desbroces 
manuais para a redución da 
densidade da masa co seca-
do selectivo mediante a técnica 
do descascado, labor realizado 
mediante accións de voluntaria-
do ambiental.

Ademais, estase procedendo 
á plantación simultánea, no in-
terior da masa de acacias, de 
árbores e arbustos autóctonos 
en alta densidade, que deste 
xeito se benefician dos efectos 
positivos que pode ter a acacia 
negra como árbore nai (protec-

ción fronte á insolación e eleva-
das temperaturas, achega de 
nitróxeno e outros nutrientes, 
enriquecemento en materia or-
gánica do solo, efectos sobre o 
microclima local, etc.). A xestión 
da masa prioriza evitar que as 
árbores autóctonas sexan priva-
das do acceso á luz solar, abrin-
do máis a masa en presenza de 
especies heliófilas e mantendo 
unha cobertura maior cando as 
especies son de tipo máis um-
brófilo, optando por unha alta 
diversidade de especies. 

